
Ill. OUTRAS DISPOSICIONS
CONSELLERIA DO MEDIO RURAL

ORDE do 15 de abril de 2026 pola que se modifica a Orde do 13 de febreiro de
2026 pola que se regula a aplicacion dos pagamentos directos a agricultura e &
gandaria e das axudas ao desenvolvemento rural suxeitas ao Sistema integrado
de xestion e control (codigos de procedemento MR250A, MR239G, MR239K,
MR2390, MR239Q, MR240D, MR241C e MR241D).

O dia 20 de febreiro de 2026 publicouse no Diario Oficial de Galicia a Orde do 13 de
febreiro de 2026 pola que se regula a aplicacion dos pagamentos directos & agricultura e a
gandaria e das axudas ao desenvolvemento rural suxeitas ao sistema integrado de xestion
e control.

Esta norma ten por obxecto regular, na Comunidade Autébnoma de Galicia, as axudas
directas e as axudas ao desenvolvemento rural suxeitas ao Sistema integrado de xestion e
control (SIXC) do Plan estratéxico da PAC de Espafia 2023-2027 (PEPAC), e convocar as
axudas nela previstas.

Dende novembro de 2025 ata febreiro de 2026, Galicia sufriu os efectos de continuas
borrascas atlanticas que afectaron de maneira significativa os labores no campo e a plani-
ficacion habitual das explotacions. Os agricultores e gandeiros afectados puxeron de ma-
nifesto as importantes dificultades a hora de cumprir con determinados requisitos exixidos
nas axudas.

Neste contexto, o Consello de Ministros, na sua reunidon do dia 10 de febreiro de 2026,
declarou como zonas afectadas gravemente por unha emerxencia de proteccién civil os
territorios afectados por estes episodios meteoroldxicos adversos, recofiecendo asi o ca-
racter extraordinario da situacion e a necesidade de adoptar medidas especificas.

Asi mesmo, consonte o artigo 3 do Real decreto 1047/2022, correspondelle a autori-
dade competente valorar a concorrencia de situacions de forza maior ou circunstancias
excepcionais cando se produzan acontecementos que impidan o cumprimento das obrigas
derivadas destas axudas.

A Conselleria do Medio Rural considera excepcionais as condicions agroclimaticas ad-
versas sufridas na Comunidade Auténoma de Galicia, polo que resulta necesario flexibilizar
determinados requisitos exixidos para que os solicitantes poidan adquirir a condicion de
beneficiarios das axudas convocadas mediante a Orde do 13 de febreiro de 2026. En par-

ticular, a través desta orde modificase o artigo 7, relativo as flexibilidades na xestién das
intervencions do Plan estratéxico da PAC 2023-2027.

Nesta orde, no seu artigo 16.5 establécese, en concordancia co disposto no artigo 108.2
do Real decreto 1048/2022, do 27 de decembro, sobre a aplicacion, a partir de 2023, das
intervencions en forma de pagamentos directos e o establecemento de requisitos comuns
no marco do Plan estratéxico da politica agricola comun, e a regulacion da solicitude Unica
do Sistema integrado de xestion e control, como data de finalizacién do prazo para pre-
sentar a solicitude unica o 30 de abril de 2026. Non obstante, o citado artigo 108.2 faculta
as comunidades autdbnomas para ampliar o dito prazo ata o 15 de maio, logo de comuni-
cacién motivada ao Fondo Espafiol de Garantia Agraria. Neste contexto, o ritmo lento na
gravacion de solicitudes debido a crecente complexidade da sua captura, asi como as
dificultades derivadas da obrigatoriedade de consignar os DNI nos recintos de mais de 1
hectarea en réxime de arrendamento ou parceria e as incidencias técnicas relacionadas
coa aplicacion de fotografias xeorreferenciadas, puxeron de manifesto a necesidade de
ampliar o prazo de presentacion das solicitudes das axudas da PAC na campana 2026 na
Comunidade Auténoma de Galicia. Esta ampliacion foi previamente comunicada ao Fondo
Espafiol de Garantia Agraria.

En consecuencia, de conformidade co previsto no artigo 30.1.3 do Estatuto de autono-
mia de Galicia, no uso das facultades que me confiren a Lei 9/2007, do 13 de xuino, de
subvencions de Galicia, e a Lei 1/1983, do 22 de febreiro, de normas reguladoras da Xunta
e da sua Presidencia,

DISPONO:
Artigo 1
O artigo 7 queda redactado como segue:

«Artigo 7. Flexibilidades na xestion das intervencions do Plan estratéxico da PAC
2023-2027

1. Con respecto as practicas dos ecorréximes nas axudas directas:
— Pastoreo extensivo:

a) Reducese a 90 dias o periodo minimo non continuo de pastoreo. O pastoreo de todas
as parcelas rexistrarase no caderno de explotacion indicado na web do Fogga: https://fogga.
xunta.gal/gl/pac/guias-persona-usuaria

b) Reducese a carga gandeira minima de 0,4 UGM/ha a 0,2 UGM/ha.

— Sega sustentable: definense 2 periodos de non aproveitamento das superficies de
pastos permanentes ou temporais obxecto de sega, durante os cales non se podera reali-
zar ningunha actividade nestas superficies de, polo menos, 60 dias consecutivos:

* Primeiro periodo: do 2 de maio ao 30 de xufio.
» Segundo periodo: do 3 xullo ao 31 de agosto.
A persoa beneficiaria podera elixir a cal dos periodos anteriores se acolle.

— lllas de biodiversidade en superficies de pastos: nas parcelas onde se establece 0 4 %
de superficie sen segar non se podera realizar actividade agraria ningunha desde o 1 de
xaneiro ata o 31 de agosto do ano de solicitude. Para manter a superficie en boas condi-
cions agrarias a partir do 31 de agosto, a actividade principal de mantemento sera a sega,
que debera declararse na solicitude uUnica.

— Rotacion de cultivos con especies mellorantes:

a) Que polo menos o0 25 % da superficie de terra de cultivo correspondente acollida a
practica, presente cada ano un cultivo diferente ao cultivo previo. Asi mesmo, permitese a
rotacién con barbeito daquelas superficies sementadas con leguminosas en 2025.

b) Que polo menos o 10 % da superficie de terra de cultivo correspondente estea ocupa-
da por especies mellorantes das especificadas no anexo XV do Real Decreto 1048/2022,
das cales as leguminosas deben representar, como minimo, unha superficie equivalente ao

2,5 % da superficie acollida a practica.
— Sementeira directa:

Permitese a rotacion con barbeito daquelas superficies sementadas con leguminosas
en 2025.

— Cubertas vexetais espontaneas ou sementadas: establécese un periodo obrigatorio
de 4 meses que vai do 1 de decembro de 2025 ao 31 de marzo de 2026 en que a cuberta
vexetal debe permanecer viva.

2. Con respecto as axudas asociadas, establécese que poderan ser persoas benefi-
ciarias das axudas asociadas para as explotacions de ovino e/ou para as explotaciéns de
cabrun, as persoas titulares de explotaciéns que conten cun censo de femias elixibles igual
ou superior a 10.

3. Con respecto a condicionalidade reforzada:

—Na BCAM 4 establécese que o0 ancho minimo das franxas de proteccion dos leitos sexa
de 5 metros, excepto no caso das canles de rega, en que podera ser de 1 metro.

—Na BCAM 5 exceptuanse da prohibicién de realizar labores verticais (sen volteo) na
direccién da maxima pendente as seguintes superficies:

a) As parcelas de cultivos herbaceos e lefiosos cunha superficie igual ou inferior a unha
hectarea, asi como as parcelas de cultivos lefiosos irregulares ou alongadas cuxa dimen-
sion minima no sentido transversal & pendente sexa inferior a 100 metros en calquera
punto da parcela.

b) As plantacions de cultivos lefiosos que estivesen implantadas antes do 1 de xaneiro
de 2023, cuxo marco de plantacién non permita labrar transversalmente na direccion de
maxima pendente cando esta sexa igual ou maior do 10 %.

c) Con caracter xeral, as plantacions de vifiedo localizadas nos municipios que figu-
ran na relacién contida no documento Excepcion BCAM 5, accesible na web do Fog-
ga: https://fogga.xunta.gal/gl/pac/campana-actual

d) Tamén poderan ser exceptuadas da citada prohibicién as superficies de vifiedo lo-
calizadas nos municipios que non se atopen na dita relacién, ou as superficies doutros
cultivos lefiosos, obrigadas a cumprir coa BCAM 5, cuxas persoas titulares soliciten unha
autorizacion individual ao Fogga.

—No que respecta a BCAM 7, o periodo no cal se levara a cabo a verificacion do numero
de cultivos e o calculo das suas correspondentes porcentaxes, en funcion das caracteris-
ticas agroclimaticas e das practicas tradicionais na rexion, ira do 15 de xaneiro ao 30 de
abril, de maneira que os cultivos declarados se atopen no terreo durante a maior parte dese
periodo.

Para aquelas persoas beneficiarias obrigadas ao cumprimento da BCAM 7, conside-
rarase que as superficies nas que o cultivo sementado non resultase viable por causas

climatoléxicas, ou nas que non se puidese realizar a sementeira polo mesmo motivo, po-
deran computarse como barbeito a efectos da BCAM 7, sempre que se declaren como tal
na solicitude Unica e se mantefia durante a campafa agricola, non admitindose cultivo
secundario.

Alternativamente, nos casos en que non sexa posible acollerse a opcion anterior, de-
berase declarar o cultivo inicialmente sementado ou previsto para a sementeira, indicando
como actividade agraria “sen producion por causa de forza maior”. Nestes supostos, sera
necesario presentar fotografias xeorreferenciadas ou outra documentacion xustificativa va-
lida para cada lifia de declaracion grafica, nas que se acredite que o 100 % da superficie
non foi viable ou non puido ser sementada por motivos climatoléxicos. As superficies xus-
tificadas deste xeito consideraranse correctas, para os efectos da BCAM 7, validandose o
cultivo declarado nos controis por monitorizacion».

Artigo 2
O numero 5 do artigo 16 queda redactado como segue:

«5. O prazo de presentacion da solicitude unica iniciarase o dia seguinte ao da publi-
cacion desta orde no Diario Oficial de Galicia e finalizara o 15 de maio, ambos incluidos.
Non obstante, admitiranse solicitudes ata a data de finalizacién do prazo de modificacion
da solicitude uUnica, de acordo coas condicions establecidas no artigo 108.3 do Real decre-
to 1048/2022».

Disposicion derradeira Unica. Entrada en vigor
Esta orde entrara en vigor o mesmo dia da sua publicacion no Diario Oficial de Galicia.

Santiago de Compostela, 15 de abril de 2026

Maria José Gémez Rodriguez
Conselleira do Medio Rural

